
ՆՇԱՆԱԿՈՒԹՅՈՒՆԸ ՓՈԽԵԼՈՒ ՄԱՍԻՆ 
 
Ղեկավարվելով հողային օրենսգրքի 3–րդ հոդվածի 1-ին կետով, «Քաղաքաշինության 

մասին» օրենքի 143-րդ հոդվածի 9-րդ և 12-րդ մասերով, «Երևան քաղաքում տեղական 
ինքնակառավարման մասին» օրենքի 8-րդ հոդվածի 1-ին մասի 16-րդ կետի պահանջներով 
և հիմք ընդունելով Հայաստանի Հանրապետության կառավարության 2011 թվականի 
դեկտեմբերի 29-ի հ.1920-Ն որոշումը. 

Երևան քաղաքի ավագանին որոշում  է. 
1 Հ.Շիրազի փողոցի հ.39/2 հասցեում  գտնվող 0.10471հա մակերեսով հողամասի 

(անշարժ գույքի նկատմամբ իրավունքների պետական գրանցման հ.31072024-01-0101 
վկայական)  նպատակային նշանակությունը արդյունաբերության, ընդերքօգտագործման և 
այլ արտադրական նշանակության օբյեկտների հողերի կատեգորիայից փոխադրել 
բնակավայրերի հողերի կատեգորիա: 

2. Երևանի քաղաքապետին՝ սույն որոշման 1-ին կետով հողամասի նպատակային 
նշանակության կատարված փոփոխության մասին 10-օրյա ժամկետում օրենսդրությամբ 
սահմանված կարգով տեղեկացնել Կադաստրի կոմիտե և Քաղաքաշինության կոմիտե՝ 
կցելով սույն որոշման սահմանված կարգով հաստատված պատճենը։ 

Ներկայացվող նախագծով առաջարկվում է Երևան քաղաքի Աջափնյակ վարչական 
շրջանի, Հ. Շիրազի փողոցի հ.39/2 հասցեում գտնվող Արտակ Մանուկյանին և Աիդա 
Մելքոնյանին ընդհանուր համատեղ սեփականության իրավունքով պատկանող 0.10471հա 
մակերեսով հողամասի նպատակային նշանակությունը արդյունաբերության, 
ընդերքօգտագործման և այլ արտադրական նշանակության օբյեկտների հողերի 
կատեգորիայից փոխադրել բնակավայրերի հողերի կատեգորիա: 

Քննարկող հասցեում գտնվող գույքի նկատմամբ գրանցված է Արտակ Մանուկյանի և 
Աիդա Մելքոնյանի ընդհանուր համատեղ սեփականության իրավունքը և ըստ անշարժ 
գույքի նկատմաբ իրավունքի պետական գրանցման հ.31072024-01-0101 վկայականի 
տվյալների՝ հողամասի նպատակային նշանակությունը բնակավայրերի նշանակության է, 
իսկ գործառնական նշանակությունը՝ հասարակական կառուցապատման հողերի գոտում 
է:  

Երևան քաղաքի ավագանու 10.09.2024թ. հ.204-Ն որոշումով հաստատված Երևան 
քաղաքի գլխավոր հատակագծի համաձայն՝ քննարկվող հողամասը արդյունաբերության, 
ընդերքօգտագործման և այլ արտադրական նշանակության օբյեկտների հողերի գոտում է: 

Գույքի սեփականատերերի Արտակ Մանուկյանի և Աիդա Մելքոնյանի կողմից 
նախատեսվում է գործող օրենսդրության շրջանակներում և Երևանի քաղաքապետարանի 
կողմից ներկայացվող պահանջներին և պայմաններին համապատասխան 
ճարտարապետահատակագծային առաջադրանքի հիման վրա իրականացնել գոյություն 
ունեցող սպասարկման օբյեկտի վերակառուցման՝ կցակառույցի իրականացման, պարսպի 
և շվաքարանի կառուցման կառուցապատման աշխատանքներ: 

Հաշվի առնելով այն հանգամանքը, որ հասարակական նշանակության 
շինությունները նախատեսված են բնակավայրերի նպատակային նշանակության հողերի 
կազմում, անհրաժեշտություն է առաջացել հողամասի նպատակային նշանակությունը 
փոփոխել և համապատասխանեցնել օգտագործման նպատակին: 

Երևան քաղաքի ավագանու որոշման նախագիծը հավանության է արժանացել ՀՀ 
վարչապետի 2009 թվականի դեկտեմբերի 22-ի հ.1064-Ա որոշմամբ ստեղծված ՀՀ 
համայնքների (բնակավայրերի) քաղաքաշինական ծրագրային փաuտաթղթերի մշակման 
աշխատանքները համակարգող միջգերատեսչական հանձնաժողովի կողմից: 

Համաձայն «Քաղաքաշինության մասին» ՀՀ օրենքի 143-րդ հոդվածի 5-րդ, 6-րդ, 7-րդ 
և 8-րդ մասերի` համայնքի քաղաքաշինական ծրագրային փաuտաթղթերը և դրանց 



նախագծման առաջադրանքները համայնքի ղեկավարի ներկայացմամբ քննարկվում են 
միջգերատեսչական հանձնաժողովի նիuտում և հաuտատվում են համայնքի ավագանու 
կողմից` միջգերատեuչական հանձնաժողովի դրական եզրակացության հիման վրա: 

